
 

 

30. april 2025 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq matumuuna 

saqqummiuppara. 

 

Naalakkersuisunut apeqqut:  

1. Angajoqqaat innarluuteqartunik meerallit nunatsinni qanoq amerlatigineri kisitisaatigineqarpat? 

2. Angajoqqaat qanoq amerlatigisut meeqqaminnik innarluutilimmik paaqqutarinnittariaqarlutik 

suliffimmik naliginnaasumik suliffeqarsinnaanngitsut amerlasussaat ilisimaneqarpa? 

3. Kisitsisit pigineqarpata, taava siuliani apeqqutinut marlunnut pineqartut qanoq amerlatigippata? 

Ilisimaneqanngippat qanoq amerlatigineri misissorniarneqarpat?  

b) Misissuisoqarniarpat qaqugu tamanna ingerlanneqassava? 

4. Angajoqqaat meeqqamik innarluuteqarnera pissutigalugu sulinngiffeqartariaqartarnerannut 

aningaasanik annaasaaqartartut qanoq amerlasassuseqarneri ilisimaneqarpa?  

a) Ilisimaneqanngippat misissuisoqarniarpa?  

b) Misissuisoqaqqaarniarpat qaqugu tamanna ingerlanniarneqarpa? 

5. Angajoqqaat nalinginnaasumik suliffimmik paarsisinnaatinnatik meeqqamik innarluuteqarnera 

pissutigalugu, ikiorserneqarnissamut pisinnaatitaaffii ullumikkut periarfissaat ersarissumik 

paasititsiniaassutiginiarneqarpat? 

6. Angajoqqaat innarluutilinnik meerallit siunissami atugaannut oqinnerulersitsinissaq 

siunertaralugu Naalakkersuisut sunik pilersaaruteqarpat?  

a) Pilersaarutit qaqugu piviusunngortinneqarsinnaanerat takorloorneqarpat? 

(Inatsisartunut ilaasortaq Mariane Paviasen Jensen, Inuit Ataqatigiit) 

 

Tunngavilersuut: 

Innarluuteqartunik meeralinnit saaffiginnissut ilungersunartuuvoq, assersuutissaavoq anaanaaq kisimiittoq 

arlariinnik qitornalik qitornaasa ataatsip innarluuteqarnerani ullut ilaanni paaqqutarisariaqartillugu 

suliffimminik naliginnaasumik nakkutiginnissinnaanera killeqartoq tusarsaasarpoq, taamak pisoqartillugu 

angajoqqaat ikiorsiissutit suut pisinnaatitaaaffigineraat ersarissumik saqqummiunneqartariaqarpoq, 

maannakkummi qanoq ikiorneqarsinnaanermik ilaatigut ilisimanninneq annikissinnaasoq paasinarmat. 

Innarluutilinnut oqaaseqartartup nittartagaatigut peqaraluartoq, taamaattorli ilaqarpugut 

pissakinnerpaallutik inooqataasut taakkulu imaaliallaannaq interneqqarsinnaaneq ajorneri pissutigalugit 

paasissutissiisarnerit aqqutit allat atorlugittaaq ingerlanneqarsinnaappat iluaqutaasagaluarpoq. 


